	Fusha : Shkencat e natyrёs                         
	Lënda: Biologji 6                                         
	Shkalla:  III
	Klasa:  VI

	Tema mësimore: Projekt (ora e parё) “Mbrojtja e mjedisit”.

	Rezultatet e të nxënit të kompetencave të fushës sipas temës mësimore:

Nxёnёsi/ja

· Eksploron:

· çështje mjedisore me interes  që kanë të bëjnë me kujdesin ndaj mjedisit;

· ndikimin e konsumit të energjisë në mjedis dhe mënyrat për ta kursyer atë;

· llojin e mbeturinave dhe menaxhimin e tyre në zonën ku shkolla bën pjesë.
· Sugjeron ide duke përdorur të dhënat e mbledhura nga kërkimi:

· se si mund të ndihmojmë në pakësimin e hedhjes së mbeturinave;

· se si t’i nxitim njerëzit të kursejnë energji.

	Pёrfituesit: Nxёnёsit e klasёs sё 6-tё. 

Afati kohor i përgatitjes: i shtrirё gjatё gjithё vitit. 

	Burime: 
· libri i nxënësit biologjia 6;
· revista shkencore;
· enciklopedi.
Kërkime në Internet në adresa: www.google.com; http://www.youtube.com/fuseschool 
Set Laptop - projektor, kompjuter, USB Flashdrive, CD/DVD, mjete të tjera ndihmëse për realizimin e projektit.

	Metodologjia dhe veprimtaritë e nxënësve
(stuhi mendimesh, diskutim, punë në grupe)

	Përshkrimi i shkurtër i projektit

Në këtë projekt nxënësit do të ndërthurin njohuritë teorike me ato praktike:

- Ta bëjmë komunitetin tonë që të jetë një vend më i pastër;

- Të kursejmë energji.
Ora e parë – Caktimi i temës dhe nëntemave. Ndarja e grupeve të punës.
Faza e konceptimit të projektit:

Në këtë fazë bëj prezantimin e temës, vlerësimin dhe zhvillimin e ideve, ndarjen në grupe sipas nëntemave, zgjedhjen e liderit për çdo grup.

Çdo gjë që gjendet rreth nesh quhet mjedis. Ne jetojmë në këtë mjedis dhe jemi pjesë e tij. 
Mjedisi për ne ka krijuar shumë gjëra që ne i përfitojmë duke i shfrytëzuar të mirat e tij. 
Ai na dhuron natyrën, ajrin, ujin, bimët, pasuritë nëntokësore etj. 
Njeriu gjithmonë ka ndikuar në mjedisin jetësor dhe anasjelltas. Njeriu me ose pa vetëdije ndikon keq në pamjen dhe përbërjen e tij duke i hedhur mbeturinat në hapësira boshe, duke ndotur ajrin, ujin dhe tokën me gaze të ndryshme të dëmshme.
· Diskutoj me nxënësit për temën dhe nëntemat e projektit.

U kёrkoj nxёnёsve tё tregojnё se çfarë duhet të ketë një fletëpalosje? 
Nxёnёsit shprehin mendimet e tyre për mënyrën e pёrgatitjes së njё fletёpalosjeje.  

Krijoj grupet e punës dhe ndaj nëntemat për çdo grup.
1. Ta bëjmë komunitetin tonë që të jetë një vend më i pastër;

A është shkolla jonë një mjedis i pastër apo ka mbeturina? Po jashtë shkollës? 

A ka mbeturinave pranë banesës ku jetoni? 

Ku dërgohen mbeturinat pasi janë grumbulluar?

Si mund t’i nxitim njerëzit të kujdesen për mjedisin?
2. Të kursejmë energji.

A përdor shkolla jonë energji të përtëritshme?
A e shpërdorojmë energjinë në shkollën tonë?
Si mund ta kursejmë energji në shtëpitë tona? 

	Vlerësimi: 

Nxënësit mbledhin të dhëna në mënyrë aktive dhe krijojnë komente intuitive për të zgjidhur probleme; përdorin shumëllojshmëri të dhënash.
N2: Mbledhin të dhëna që dalin edhe jashtë temës; përdorin të paktën dy burime të ndryshme për të gjetur të dhëna.

N3: Mbledhin të dhëna dhe gjejnë zgjidhje standarde; përdorin të paktën dy burime të ndryshme për të gjetur të dhëna.

N4: Mbledhin të dhëna në mënyrë aktive dhe krijojnë komente intuitive për të zgjidhur probleme; përdorin shumëllojshmëri të dhënash.

	Detyrat dhe puna e pavarur:

Të ushtrohen në mbajtjen e shënimeve ndërkohë që grumbullojnë të dhëna dhe të përzgjedhin materialet e gjetura. 

